
Organizata “Pértej Barrierave”

Thirrje pér Pozicion té Hapur
Koordinator Projekti (part-time)

Termat e Referencés

Pértej Barrierave éshté njé organizaté jofitimprurése e shogérisé civile, e themeluar né vitin 2004. Ne punojmé me

té rinjté né nivel kombétar, rajonal dhe evropian, duke promovuar pérfshirjen dhe ngritjen e kapaciteteve pérmes

edukimit joformal. Pértej Barrierave éshté Pika e Kontaktit e programeve Erasmus+ YiA dhe European Solidarity
Corps té Komisionit Evropian, pér Shqipériné.

Pérshkrimi i punés

Koordinatori i Projektit éshté njé pozicion pjesé e stafit t€ brendshém té Organizatés.
Fokusi kryesor i punés sé koordinatorit géndron né sigurimin e efektivitetit né menaxhimin e
projekteve duke ofruar rezultatet e duhura teknike, operative, financiare dhe administrative gjaté
ndjekjes sé zhvillimit té projektit pérmes monitorimit, vlerésimit dhe raportimit gjaté ¢do faze té
tij.

Koordinatori i Projektit do té punojé nén drejtimin e Menaxherit té Programit dhe do té
jeté pérgjegjés pér implementimin e aktiviteteve té projektit gé koordinon.

Né Kkété kuadér, ai siguron gé rezultatet té dorézohen né pérputhje me udhézimet
pérkatése, marréveshjet dhe kontratat duke arritur menaxhimin dhe koordinimin e pérgjithshém
té punés me géllim dorézimin né kohé té rezultateve té projektit.

Stafi 1 “Pértej Barrierave” do t€ mbéshtesé personin e pérzgjedhur pérgjaté punés sé tij
prané apo jashté zyrave té organizatés. Cdo detyré e kryér nga Koordinatori duhet té jeté né
pérputhje me rregullat dhe procedurat e “Pértej Barrierave”, si dhe kérkesat e donatoréve.

Fusha e veprimit
Koordinatori i projektit do té angazhohet pérkatésisht né tre drejtime pérgjaté punés né
organizaté:

1) Sera né Shkollén Speciale “Luigj Gurakuqi”

Pérgjaté vitit t€ kaluar, “Pértej Barrierave” ndértoi njé ser€ pér fémijét e Shkollés
Speciale “Luigj Gurakuqi” né Tirané né té cilén mésojné 127 fémijé dhe té rinj me aftési té
kufizuara intelektuale té& moshés 6-18 vjec. Qéllimi kryesor i nismés ishte krijimi i njé mjedisi
mésimor miqgésor pér fémijét dhe té rinjté me aftési té kufizuara intelektuale, té cilét, népérmjet
kultivimit té biméve, do té mund ndihmojé té ndértojné aftési praktike pér jetén e tyre dhe tregun
e punés.

Né kété kuadér, puna e koordinatorit né seré do té fokusohet tek mbéshtetja dhe fugizimi
I fémijéve dhe té rinjve me aftési té kufizuara intelektuale pér té pérmirésuar mirégenien e tyre
mendore dhe fizike duke zhvilluar tek ata shpirtin e pérfshirjes dhe vullnetarizmit.

2) European Solidarity Corps

European Solidarity Corps éshté njé program i financuar nga Komisioni Evropian qé
krijon mundési pér té rinjté qé té angazhohen si vullnetaré, té punojné, té trajnohen dhe té
drejtojné projektet e tyre té solidaritetit nga té cilat pérfitojné komunitetet né mbaré Evropén,
pérfshiré dhe Shqipériné.

“Pértej Barrierave” ka pritur njé numér t€ madh vullnetarésh nga Europa té cilét jané
vullnetarizuar né Shqipéri me ané té angazhimit né organizaté népérmjet projekteve dhe
aktiviteteve gé ne ofrojmé.

Koordinatori i Projektit do té punojé ngushté me Koordinatorin e Vullnetaréve né ményré
gé té keté njé menaxhim efektiv té vullnetaréve duke i angazhuar né aktivitete té projekteve té
ndryshme, punés organizative dhe punés né seré.

3) Projekte té tjera

Pas 18 vitesh puné, “Pértej Barrierave” ka grumbulluar njé pérvojé té madhe né punén
me té rinjté né nivel lokal, kombétar, rajonal dhe evropian. Me kalimin e viteve target grupi i
shogatés éshté zgjeruar pér t'u dhéné hapésiré té gjithé té rinjve nga Shqipéria qé té jené pjesé e
programeve dhe projekteve té saj. Gjithsesi fokusi kryesor i punés sé shogatés mbetet te té rinjté
me mundési té pakta, pér té gené qytetaré aktivé té komunitetit ku jetojné.

Organizata punon vazhdimisht me projekte té financuara nga donatoré té ndryshém,
lokalé apo ndérkombétaré sipas programeve té zhvillimit strategjik té saj. Né kété kuadér, né
ményré té vazhdueshme, Koordinatori do t¢ menaxhojé projekte gé pérputhen me tematikat e
méposhtme:

Edukimi pér té Drejtat e Njeriut

Puna Rinore

Pérfshirja dhe Diversiteti

Qytetaria Aktive dhe Ndértimi i Demokracisé
Vullnetarizmi

Sipérmarrja dhe Punésimi

Dixhitalizimi dhe Inovacioni

Detyrat dhe pergjegjesite:

Zhvillon, organizon dhe menaxhon zbatimin e projektit né konsultim té ngushté me
Menaxherin e Programit dhe pjesén tjetér té stafit;

Menaxhon dhe koordinon zbatimin e aktiviteteve bazuar né dokumentet pérkatése té
projektit, duke pérfshiré, sipas nevojés, mbikégyrjen dhe udhézimet e stafit apo/dhe
ekspertéve me synimin pér té arritur rezultatet e projektit;

Pérgatit dhe siguron pérgatitjen dhe dorézimin né kohé té raporteve dhe dokumenteve té
kérkuara té projektit;

Monitoron cilésiné e zbatimit té projektit gjaté gjithé zbatimit né ményré qé té ruhen
standardet e pritura.

Organizon, fton dhe merr pjesé né takime dhe aktivitete me aktoré té jashtém né ményré
qé té sigurohet qé té gjithé partnerét dhe pérfituesit té informohen;

Bashképunon me stafin e “Pértej Barrierave” n€ detyra organizative dhe administrative
Kryen detyra té tjera gé lidhen me punén e organizatés sipas kérkesés

Kriteret pér aplikim

e Diplomé Bachelor né Puné Sociale, Administrim dhe Politika Sociale, Shkenca
Politike, Marrédhénie Ndérkombétare, Studime Europiane dhe fusha té tjera té
lidhura;

Sé paku 3 vite eksperiencé né céshtje dhe projekte gé pérfshijné rining;
Eksperiencé né sektorin e shogérisé civile;

Njohuri shumé té mira té Gjuhés Angleze;

Aftési shumé té mira organizative;

Aftési shumé té mira né menaxhimin e kohés dhe prioritizimin e punés;

Dokumentet e nevojshme pér aplikim
Jetéshkrim (CV)
Leter Motivimi
Fazat e Aplikimit
1) Dérgimi i dokumenteve té kérkuara

2) Zhvillimi i intervistés
3) Pérzgjedhja

Subjektet e interesuara duhet té dérgojné ¢cdo aplikim brenda datés 5 Mars 2023, né
adresén elektronike: office@beyondbarriers.org dhe cc silvia.dervishi@beyondbarriers.org

